
Chikamu 12

KUMUTSWA    KUVAFI 

NEKEREKE 

YOKUTANGA 



Munoziva kuti 
wakatiudza rusingaperi kuti 
izvi zvichaitika. Handizivi kuti 
sei zvakadaro, asi unenge 

waida kufa nenzira iyi. Waiziva 
nguva nezvose zvaizoitika. 

Chero madeko chaiye 
aizvitaura.

Kasirai, 
kwakusviba.



Hatina 
kugadzira mafuta 
ake okumuzora.

Tichatozodzoka 
nguva dzesabata 

dzapera. 

Ko tingagodii, ndozvoga 
zvatingatoita.

Asi kunenge 
kwatopera 

mazuva matatu!

Enda neapo, ungwarire 
chitsiko icho.



Vapirisita 
vakadzokera 
kuna Pirato. Ishe, 

munyengeri 
wamakauraya 

wakati mumashure 
memazuva matatu 

arimubwiro, 
achamuka 
zvekare.

Ingava 
njodzi chaiyo 
kana vadzidzi 

vake vakanzvenga 
vakanotora mutumbi 
wake. Dyarai mauto 

enyu achengete 
mukova wepabwiro 

kudzivirira 
zvakadaro.

Ndichatumira 
mauto angu 

anochengetedza 
mukova uyu 

sezvamareva.



Ngwarirai 
mutarire kuti 

pasave nomunhu 
anopinda umu.

Hapana 
munhu 

angapida 
nepandadyara 
mauto angu 

ava.

Mateu 27:59-66; Johane 19:40



Musatye 
pamusoro 

pemuponesi 
wenyu akafa 

achipunyuka. Hatisati 
tamborasikirwa 

nemutumbi, ndizvo 
here varume?

He he he he!



Mushure 
memazuva matatu 

Jesu wavigwa.
Aka 

ndokekutanga 
kuchengeta 

mutumbi 
wemufi.

Kunochena 
manje-manje 
vamwe vauyewo 

padzoro.



Kunochena 
manje-manje. 
Ngatikasire ava 
mazuva matatu 

apera aya.

Ndinoshuvira 
kuti dai takagona 

kuita izvi kare.



Kwava 
kudengenyeka 

kwenyika 
zvekare.

Yowee!

Mateu 28:1-2; Ruka 24:1



Zvariri 
guru-guru 
wani nhai.

Inzwai 
varume avo 

vachiridza mhere! 
Pamwe pane 

akuvara.



Chi 
chaizvo?

Aikazveee 
hhhh.



Chimwari 
ichi!

Achatiuraya 
uyu!

Arikufambisa 
zidombo 
rose iri!

Mai 
vaMwari 

tinzwireiwo 
ngoni!



Musandisiye 
ndoga! Mwari 
ndinzwireiwo 

ngoni!

Hazvigoni 
kudaro!

Tiza 
noupenyu 

hwako! Mateu 28:2-4



Havana kunge vaziva 
kuti mauto akange 

akachengetedza pabwiro.

Dombo riya 
rakakurisa, 

tinowanepi varume 
vangatisumudzira?

Handizvi asi 
kwapera mazuva 

matatu asina kuzorwa 
zvinonhuwira.



Pane 
atobvisa 
dombo!

Mushure mechinguva 
chidiki



Hamuchina 
mutumbi wake 
umu. Hamuna 

chinhu mubwiro 
umu.



Nhai! 
Ndimi ani? Ko 

mutumbi waJesu 
mauisepi?

Hedzo 
mbatya dzake 
dzaakavigwa 

nadzo.

Musavhunduke, 
ndinoziva 

munotsvaga Jesu, 
uyo wakaurawa. Haasi 
pano, amuka kuvafi 

sekutaura kwaakaita. 

Huyai muone panzvimbo 
yaanga akaradzikwa moenda 

kunoudza vadzidzi vake 
kuti vanosangana naye ku 

Garireyo.



Jesu 
mupenyu! 

Wamuka kuvafi 
sezvakaitwa 
naRazarasi!

Varume 
avo 

ingirozi!

Jesu 
mupenyu!Kurumidzai, 

tinoda kunoudza 
vadzidzi vake.

Mako 16:3-8



Jesu 
mupenyu! 
Tirikubva 

kubwiro rake 
izvozvi.

Ngirozi 
dzati muende 

kunosangana naye 
kuGarireyo.

Tinorangarira kuti 
Jesu wakati achamuka 

muzuva retatu. 

Ngirozi dzati 
munosangana naye 

kuGarireyo!



Peturo, 
unoendepi?

Ku guva.



Johane 
wakamhanyisa 

achitevera 
akanodarika 

Peturo.

Johane! 
Ndimirirewo, 

handigoni 
kumhanya 

sezvaunoita.



Hamuna 
munhu umu.



Zvinorei 
izvi?

Johane 20:2-9



Ko ngirozi 
dzavaona dziripi? 
Kuti madzimai aya 
akuona zvisipo.

Johane, mbatya 
dzake dzakanyatsopetwa 

semunhu atomuka 
akatofamba achibuda.

Kwete, 
hazvifaniri 
kudaro.



Maona 
varume vanga 

vakapfeka zvichena 
here?

Kwete, kwanga 
kusina varume, kana 
ngirozi, uye mutumbi 

wake hauko?



Maiwee, 
Maiwee!

Mudzimai, 
urikuchemereiko?



Nokuti, vatora Ishe 
wangu, uye handizivi 
kwavanomuradzika.



Mariya.



Ishe!



Mariya, 
usandibate 

ikozvino. Handisati 
ndaenda kuna Baba. 
Asi enda unoudza 

vadzidzi vangu 
zvawaona, uvaudze 
kuti vanosangana 
neni kuGarireyo.

Mambo 
vangu, muri 
mupenyu.

Johane 20:7-17



Vadzidzi havana 
kutenda shoko 

rokuti Jesu wakange 
amuka kuvafi.

Peturo naJohane 
havana chavakaona kubwiro 

saka zvinoreva kuti pane akaba 
mutumbi. Vakadzi vanopenga avo 
ngavarege kufambasa mashoko 

okunyepa. Zvavanotaura 
zvinongokanganisa vanhu 

chete.

Tavakudzokera 
hedu kuEmausi, 

hapana 
chatingagarira 

pano.



Nhasi 
izuva 

retatu.

Chokwadi, 
asi iye airegerei 

vachimuuraya kana 
aida kuzomuka 
nezuva retatu.

Chokwadi, 
kana aida kuita 

mambo, sei 
waizoita zvose izvi 

muchivande?



Tingafambidzana 
here varume?

Yowe! 
Wandivhundutsa, 
wabva nepi iwe?

Zvakanaka, nhasi 
izuva rakanaka 

rokubata rwendo.



Ndanzwa 
hurukuru 

yamanga munayo 
pandasvika 
pedyo nemi. 

Zvinosiririsa.

Hauna kunzwa here 
zvakaitika mumazuva 

matatu adarika kuna Jesu 
weNazareta.



Taifunga kuti 
ndiye muponesi, 

asi zvino 
akaurawa.

Nhasi mangwanani, 
pane madzimai aenda kubwiro 

kwake vakawana mutumbi wake 
usiko. Vanoti vaona ngirozi 

dzavaudza kuti mupenyu.



Saka 
pane vadzidzi 

vaviri vamharako 
kubwiro, asi hapana 

chavanoona. 
Havana kuona Jesu 
kana ngirozi, uye 

mutumbi wake 
washaikwa.

Varume imi sei 
muchinonoka kugamuchira 

mashoko akanyorwa 
navaporofita pamusoro 
pemuponesi. Magwaro 

haadudziri here kuti Jesu 
uchatambudzwa asati aunza 

umambo hwake.

Mapisarema 22; Zekariya 13:7; 
Ruka 24:13-26



Uyu ndiJesu 
weNazareta wavakauraya, 
aizviti ndiye muzodziwa 

wakafanana naBaba, hazvisizvo 
here? Isaya wakati muzodziwa 

achatumidzwa mazita okuti, 
“Mwari wamasimba ose, Mwari 
anogara nokusingaperi.” Haana 
here kudaro Jesu, kuti ukaona 

ini waona Baba? Zvaaitaura 
zvinotsigirwa zvizere 

nemagwaro.



Isaya wakataura 
zviripo ikozvino zvokuti, 

Jesu uchauya apo Izirayere 
ichange isina mambo 

wechiJudha. Vakaenderera 
mberi vachiti, muponesi 
achazvarwa nemhandara. 
Muporofita Mika wakati 

uchazvarwa muguta 
reBeterehema Judha, izvo 

zvakaitika kuna Jesu. 

Vaporofita 
vakawanda 

vakati uchabuda 
mudzinza raDhavhidhi. 

Vose Mariya 
naJosefa vakange 

vari vedzinza 
raDhavhidhi.



Muporofita 
wakati Kirisitu 

waizovhura 
meso emapofu, 
waizosunungura 

vakasungwa, uye waizova 
mufudzi waIzirayere 
nokuzouya kugomo 

raZiyoni 
semudzikinuri.



Isaya 
wakaporofita 

kuti ucharambwa 
nevaIzirayere. Vaporofita 
vakaona kutambura kwake 
nokutengeswa neshamwari 

yake, uyo akapihwa mari inoita 
makumi matatu ezvimedu 

zvesirivheri. Haana kudavira 
kune avo vaimupomera 
mhosva. Wakakuvadzwa 

akadzurwa ndebvu, vamwe 
vachimusvipira nokuseka 

kushama kwake. Wakarohwa 
nokukuvadzwa kusvika 

muviri wake 
usingachatarisika.



Muporofita 
Zekariya wakati 

muponesi uchabaiwa 
nekunyombwa 

neshamwari dzake, 
maoko ake achakuvadzwa. 
Segwayana riri kunobaiwa 
muponesi, wakakakaradzwa 
izvo zvakazokonzera rufu 

rwake. Wakazovigwa 
muguva remurume 

aiva mupfumi.



Iyi haisi tsaona yakaitika 
yaakanga asina simba pamusoro payo. Haana 

here kutaura kuti hapana munhu waigona kutora 
hupenyu hwake, asi kuti iye ndiye wakapira upenyu hwake 
sechibayiro. Isaya unoti zvakafadza Baba kuti akuvadzwe, 

sechibayiro mweya wake waizopirwa pazvivi zvedu. Wakafira 
zvivi zvevamwe vake, wakatakura zvivi zvevazhinji, uye 

wakanatsa vazhinji norufu rwake.

Rufu haruna kuva 
magumo. Isaya wakaona kuti 
upenyu hwake hwaizopfuurira 
mberi mushure merufu rwake. 
Waizosumudzirwa nokukudzwa 
kukuru. Waizounza ruponeso 
kumativi mana enyika. Haana 

kukundikana. Mudzikinuri 
wakaita sungano itsva.



Mapisarema 22:15, 41:9; Isaya 7:14, 16, 9:6, 11:1, 4, 40:11, 42:4, 
6-7, 45:23, 49:6-7, 50:6, 52:13-14, 53:1, 3, 5, 7, 9-10, 12, 59:20; 

Jeremiya 23:5-6; Mika 5:2; Zekariya 11:12-13, 12:10, 13:6-7; 
Johane 10:18

Uchava mutongi 
waIzirayere yakavandudzwa, 

panyika itsva uye muguta idzva. 
Nguva ichakwana apo mabvi ose 
achapfugama uye, ndimi dzose 
dzigopupura kuti Jesu ndiye 

Ishe.

Saka 
ndiudze kuti 

sei wakatsamwa? 
Madzimai haana 

here kukudzai kuti 
ngirozi dzakati 

wamutswa 
kuvafi?

Zvinokat-
yamadza!



Uyu ndiwo musha 
wangu. Mambo wangu, 
kunze kwasviba, huyai 

murare pano nhasi. Ndinoda 
kunzwa zvizhinji pamusoro 

pezviporofita zvaJesu.



Ishe, tingafare 
mukanatira chikafu 

chedu.



Ropafadzwai Ishe 
naMwari wedu , Mambo wepasi 
rose munotipa chingwa kubva 
muvhu. Nokuda kwechingwa 

ichi tinokutendai.



Ava 
ndiJesu! 

Ndivo Ishe! Mambo!

Torai 
mudye.



Aenda!

Anyangadika! 

Anga ari 
Jesu pose 

apa!

Ndosaka anga 
achiziva zvose 

zviporofita izvi.



Jesu mupenyu! 
Rufu rwatadza 

kumubata! Mupenyu! 
Ngatidzokere 
kuJerusarema 

tinoudza vadzidzi.

Ruka 24:28-32



Panguva iyoyi 
kuJerusarema.

Nyatsopfiga 
mukova 

iwoyo, vapirisita 
vakashatirwa 

zvisingaite, varikuti 
tisu taba mutumbi 
waJesu watadai 

kushaya.

Pamberi 
pemauto.



Asi wakati 
uchamuka 

nezuva retatu.

Handisi 
kuzobvuma kuti 
mupenyu kusvika 
ndaisa zvigunwe 
zvangu mumaoko 

ake paakakuvadzwa 
nezvipikiri.



Uyu 
mweya 
haasi 

munhu.

NdiJesu!

Tibatsireiwo!

Musatye. 
Tomasi, wakati hauzofi 

wakatenda kusvika waisa 
maoko ako pandakakuvadzwa 

nezvipikiri, oh, bata uone 
parurtivi rwangu.



Ndimi Ishe 
naMwari wangu.

Tomasi 
wakaropafadzwa 

nokuti waona 
ukatenda, asi 
vakanyanya 

kuropafadzwa 
vachatenda vasina 

chavaona.



Ishe!

Ndivigireiwo 
zvokudya. Ndine 

zvakawanda 
zvokukudzidzisai, 
asi mazuva angu 

mashoma.

Jesu! Ruka 24:36-43; 
Johane 20:26-31



Zvakanyorwa 
kare mumagwaro 

kuti Kirisitu 
uchatambudzwa 
nokuda kwezvivi 

zvenyu, wozomutswa 
kuvafi nezuva 

retatu. Ivhangeri 
ichaparidzwa kunyika 

dzose kutangira 
muJerusarema.

Taurirai vadzidzi vangu kuti 
ndinosangana navo muGarireyo. 

Ndichazotaura nemi ikoko.



Simba rose 
rapiwa kwandiri 

pasi nokudenga. Endai 
munodzidzisa nyika dzose, 
muvabhabhatidze muzita 
raBaba, remwanakona, 
neramweya mutsvene: 
muchivadzidzisa zvose 

zvandakakurayirai. Tarirai, 
ndinemi nguva dzose 
kusvika kumagumo 

enyika.

Mumba 
maBaba vangu mune 

dzimba dzokugara 
dzamakagadzirirwa. 

Ndakuenda 
kunokugadzirirai 

nzvimbo yokugara. 
Ndichadzoka 

kuzokugamuchirai kuti 
muve kwandiri, kuti 
pandinenge ndiri 

mugovapowo.
Mateu 28:18-20; 

Ruka 24:44-49; Johane 14:2-4



Endai 
kuJerusarema 

munomirira mweya 
mutsvene kuti uuye 
pamusoro penyu. 
Uchakupai simba 

rokutaura muzita 
rangu.

Akudzokera 
kuna Baba.

Akukwira.



Ndinemi 
nguva dzose 

kusvika kumagumo 
enyika.

Aenda. 
Adzokera 
kudenga.



Sei muchiri 
kutarira 
kudenga?

Chii? 
Ndiyani 
uyu? Ndidzo 

ngirozi mbiri 
dzandakaona 

kuguva.



Rimwe zuva Jesu 
uchadzoka negore 
sekuenda kwaaita.

Adzokera 
kuna Baba 
vake vari 
kudenga.

Dzokerai 
kuJerusarema 

munomirira mweya 
mutsvene.

Ruka 24:49-51; Mabasa 1:7-11



Vadzidzi vaJesu vakaenda kuJerusarema 
sekurairwa kwavakange vaitwa, 

vakanogarira chipikirwa chomweya 
mutsvene kwemazuva gumi. Vaitya 
kutaura pajekerere nezvekumuka 

kwaJesu, vachitya kuurawa.



Nzvimbo yavaiva 
yakazungunutswa, mhepo 

huru ikavhuvhuta semirazvu 
yemoto ichigara pane 

mumwe nemumwe wavo.



Vakazadzwa nomweya 
mutsvene vakatanga 

kurumbidza Mwari 
nendimi dzakasiyana 
siyana dzavakange 
vasinganzwisise.



Pavakazadzwa nomweya 
mutsvene kutya kwavaiva 
nako kwakapera vakaenda 

panze kunorumbidza Mwari.

Vakaropafadzwa 
Mwari naBaba vaishe 

wedu Jesu.

Ndingati vanhu ava 
vakadhakwa, asi varikutaura 
mutauro wangu zvakanaka.



Varikutaura 
mutauro wanguwo. 

Vanhu ava vakadzidza 
mitauro iyi zvakanaka 
kudai sei? Vanhu ava 

havana kudzidza.

Imi varume 
vaIzirayere makaona 

minana yakaitwa naJesu. 
Ichi chaiva chiratidzo 

chokuti Mwari waiva naye, 
chero vakamuuraya, 
Mwari vakamumutsa 

nezuva retatu.

Mabasa 1:12-14, 2:1-13, 32, 36



Chiuru chemakore 
adarika, Dhavhidhi wakaporofita 
achiti, “Hamusi kuzosiya mweya 
wangu mugehena., uye hamusi 

kuzosiya muzodziwa wenyu 
achiona kuora.”

Nokudaro ngazvizivikanwe 
kuna Izirayere yose kuti Mwari 
wakaita Jesu iyeyu wamakauraya 

Ishe namuponesi.



Saka todii, 
isu takauraya 
muzodziwa?

Shandurai 
mufungo wenyu 

pamusoro paJesu motevera 
dzidziso yake yerubhabhatidzo. 
Achakuregererai zvivi zvenyu, 

mugogamuchira chipo 
chomweya mutsvene.



Vose vakagamuchira izwi rake 
vakabhabhatidzwa, muzuva iri 

kwakawedzerwa vanhu zviuru zvitatu.

Jesu 
ndiye 
Ishe.

Ndinotenda 
kuna Jesu. 

Ndibhabhatidzei!



Zvinoita sekunge 
Jesu waiva pano zuro 

chaiye. 

Hongu, 
asi ndinonzwa 

uvapo hwake zvino 
zvakanyanya kudarika 

paaiva pano.

Pava 
nezviuru zvevanhu 

zvinotevera Jesu, uye 
vamwe vanoramba 

vachiuya zuva rimwe 
nerimwe.

Mushure 
memwedzi 

yakatiwandei.

Mapisarema 2, 16:10; 
Mabasa 2:27, 37-41



Pamusoroi 
vakuru vangu, 

batsiraiwo nemari 
shomanene kuneni 

ndinotambura 
nekuremara.

Peturu, 
handina mari, 

ungaitawo tumari 
tushomanene 

here?

Kwete, asi nokuda 
kwamweya mutsvene ari 
pamusoro pedu tinacho 
chekumubatsira nacho.



Handina sirivheri 
kana ndarama, asi 

chandinacho ndinokupa. 
Muzita raJesu simuka 

ufambe.

Usaite 
utsinye, murume 

uyu ange akaremara 
kubva pakuzvarwa. 

Makumbo ake 
akaparara.



Jesu 
wakuporesa, 

uye 
wakunatsa.



Yowee.

Ishe Mwari 
wamasimba ose!

Makumbo 
ake akukura!



Handizvitendi 
izvi! 

Mhetamakumbo 
yakufamba.

Kwete, 
arikukamhina.

Mbiri kuna 
Mwari! Maita 
henyu Jesu!

Mabasa 3:1-11



Sei muchititarisa 
sekunge tisu taita 
munana uyu? Mwari 

waAbhurahamu, Isaka 
naJakobho wakudza 

mwanakomana 
wake Jesu, uyo 
wamakauraya. 

Makauraya mwanakomana 
waMwari, asi Mwari vamumutsa 

kuvafi, isu tikamuona ari 
mupenyu. Murume uyu aporeswa 

nokutenda muzita raJesu.

Ndiye 
murume ange 
akaremara. 

Makumbo ake 
ange akaputana. 

Vanoti 
aporeswa 

nemuzita raJesu, 
akaurawa.



Ndinoziva kuti 
makauraya Jesu 

nokusaziva. Vaporofita 
vakatiyambira kuti zvinhu 

izvi zvichazadziswa.

Mose munondiziva, 
ndiMwari woga agona 
kundiporesa makumbo 
angu. Tendai kuna Jesu 

mugomutevera.



Tendeukirai 
kuna Jesu 

mugova vadzidzi 
vake, ndokuti 

mugokanganirwa 
zvivi zvenyu.



Vakuru vemakereke vakauraya 
Jesu, vakatumira mauto 

kunosunga Peturo naJohane.

Hazvisi 
pamurawu kuti 
mutungamire 

vanhu 
pakukonzeresa 

nyonga-
nyonga.

Hapana 
chakaipa 
chavaita.

Mabasa 3:12, 14-19, 4:1-3



Ikozvino 
vakusunga 

mhetamakumbo 
kuti yafambirei.

Uyu 
munana mukuru 

wakafanana 
nezvaiitwa naJesu 
achiri pasi pano.

Ndine muvakidzani 
wangu ati akaona Jesu 
ari mupenyu mushure 
morufu rwake. Vanoti 
akazviratidza kuvanhu 

vanodarika mazana 
mashanu.

Ndakunotsvaga 
vamwe vadzidzi 
kuti ndidzidze 
zvakawanda.



Ko 
zvataifunga kuti 
taparadza boka 
iri patakauraya 

mutungamiri waro. 

Saka ngatimuuraye 
zvakare nevose 
vanomutevera.

Vanoti 
haana 
kufa.

Vanoti ana 
Baba kudenga.

Vaviri avo 
vachamutevera 
zvino-zvino. Mabasa 4:3-6



Tinoziva kuti 
murume uyu ange 
akaremara kubva 

pakuzvarwa kwake, 
magona kumuporesa 
seyi? Muzita raani 

ramaita izvi?

Murume uyu 
aporeswa muzita 

raJesu weNazareta, uyo 
wamakauraya, asi Mwari 

vakamumutsa kuvafi.



Hakuna ruponeso 
mune rimwe 
zita, nokuti 

hapana rimwe zita 
ratingaponeswe 
naro rakapihwa 

vanhu.



Varume 
ava 

vanofanira 
kunge 
vasina 

kudzidza asi 
vanotaura 

zviri 
mumagwaro 

nyore 
nyore.

Ndinovaziva, 
vakange 

vaina Jesu.

Hapana marambiro 
atingaite kuti paitwa 

munana pano, vanhu vose 
vanoziva kuti aporeswa 
nevadzidzi vaJesu. Tine 

dambudziko pano.



Kana mukaramba 
muchiparidza 

nokuporesa muzita 
romufi uyu Jesu, nemiwo 

muchapedzisira maita 
saye. Munondinzwisisa 

here? Chibvai pano, 
handidi kunzwa hupenzi 

hwokumuka kuvafi 
zvekare.

Chitongai murimi 
kuti zvakakodzera 
here kuteerera imi 

kudarika Mwari, 
asi isu tinofanira 
kutaura chokwadi 

chezvatakaona 
nezvatakanzwa.

Vaburisei 
muno 
zvozvi!

Mapisarema 118:22; 
Mabasa 4:7-21



Nhau dzakanaka 
dzaJesu dzakafamba 
muIzirayere yose 

vazhinji vakatendeuka 
vakabhabhatidzwa.

Makanzwawo 
zvenhau dzakanaka 
pamusoro paJesu 

here?

Kereke yaJesu yakava mhuri 
yezviuru yakabatanidzwa 

nerudo norugare.

Jesu wakamutswa 
kuvafi. Mupenyu uye 
tinaye pakati pedu.



Kuchechi vakadzi 
vanobatwa norukudzo 

noruremekedzo.

Kubva 
patakatenda kuna 

Jesu Kirisitu, 
mumba medu mave 

nerugare.



VaKirisitu 
vaishanda 
vachiimba 

nziyo.

Makirisitu 
akawanda zvokuita 
zviuru vachigovana 
zvose zvavaiwana. 

Vaiparidza 
nezvaJesu zuva 

nezuva mudzimba 
nemumigwagwa 

kune vose 
vavaisangana navo. Mabasa 13:30-32



Imi varume 
vaIzirayere munoziva 
kuti Mwari vakaudza 

madzibaba edu kuti mbeu 
yavo yaizoenda kunyika 
yekure uko vainobatwa 

senhapwa kwemakore mazana 
mana. Mushure mazvo Mwari 

vaizotonga nyika iyoyi 
vachizodzora vanhu vavo 
kunyika yavakapa kuna 

Abhurahamu.



Soromoni 
wakavakira Mwari 
temberi, asi Mwari 
havagari mutemberi 

inovakwa nemaoko evanhu; 
sekutaura kwakaitwa 

nomuporofita: “DENGA 
ndicho chigaro changu, pasi 

ndopanotsikwa netsoka 
dzangu: imba yerudzii 

yaungandivakire? Kana kuti 
ndepapi pandingazorore? 

Harusi ruoko rwangu 
rwakaita zvose izvi 

here?”

Unoshoropodza 
temberi yedu!.

Sitefani, 
usaratidze 

upenzi 
hwako.



Uri munhu asingateereri uye 
anozvikudza. Moyo wako hauna kururama 
pamberi paMwari. Unorwisana nemweya 

mutsvene sezvaiitwa nemadzibaba enyu. Imi 
nemadzibaba enyu makatambudza nekuuraya 
vaporofita vakaporofita zvekuuya kwaJesu 

Kirisitu, imi ndokumuuraya.

Isaya 66:1; 
Mabasa 7:1-57



Sitefani, 
unozviti uri 
muJudha?

Unoda 
kurasa mirairo 
netsika dzedu 

kuti tigotevedzei? 
Nokuda kwemurume 
akaurawa nevaRoma 

asina amuona 
arimupenyu?

Tarira, ndinoona 
denga richivhurika, uye 

ndinoona mwanakomana 
wemunhu amire kurudyi 
rwaBaba. Heyo! Mbiri 

yaMwari!



Isai zvigunwe 
munzeve. 

Musateerere kune 
uyo anomhura 

Mwari!

Anofanira 
kufa!

Muzvuvirei 
kunze kweguta 
munomutaka 

nemabwe.



Anoda 
kuparadza 
chitendero 

chedu.

Munhu anomhura Mwari!

Takauraya Jesu 
pamuchunjikwa. 
Iwe, tichakutaka 

nemambwe.

Mushure 
mokunditaka 

nemabwe, Jesu 
ucharamba ari 

Ishe.



Amhura chitendero 
chedu. Tinoti ngaafe. 
Sauro, tine rutsigiro 

rwevakuru here? Regai ndinyore 
rugwaro rworutsigiro 

kuti aurawe. Mumwe 
wevadzidzi vemuchakabvu 

Jesu wekuNazareta. 
Munhu anomhura Mwari 

uyu ngaaurawe. Endererai 
mberi mumuuraye.



Sauro, 
tarira 
bhachi 

rangu iri.

Ishe Jesu, 
gamuchirai mweya 

wangu, musavatonge 
nekuda kwemhosva 

iyi.

Mabasa 7:58-59



Pw
ak

a!



MuJerusarema 
makatanga 

kushungurudzwa 
kwekereke, vazhinji 

vakatiza kunze 
kwevaapositora.

Ngatiparadze 
vose vanodana 
kuzita raJesu!

Aya 
mavambo 

chete!

Urayayi uyo 
anomhura 

Mwari!



MuFarise ainzi Pauro 
akarwisa kereke 
achitora varume 

nevakadzi mudzimba 
achivakanda mutirongo.

Muchine vamwe 
vanotevera Kirisitu 

here umo?

Musakuvadze 
Baba vangu.

Batai 
mukadzi 
wacho 

zvekare.
Mabasa 7:59-8:3



Painamata muKirisitu anonzi 
Firipa, ngirozi yakataura naye.

Firipa, 
simuka, 

enda munzira 
yekumaodzanyemba, 

inobva 
kuJerusarema 

ichienda kuGaza.



Handizivi 
chandinofanira 

kuendera uko, asi 
Mwari vakati enda, 

ndinoenda. 



Iyi 
inoita kunge 

ndiyo nzvimbo 
yacho, saka 
ndodii Ishe?



Ishe, chii 
chamunoda 
kuti ndiite?



Enda 
unofambira 

pedyo 
nechikochikari 

icho?

Chikochikari! 
Ndizvozvi here Ishe 

zvamandiunzira kuno? 
Pane wamunoda kuti ave 

wenyu hereapa?

Mabasa 
8:26-29



Muno maiva nomukuru 
wehurumende 

yekuItiyopiya, waiva mubati 
wemari wamambokadzi. 

Nehupfumi hwose 
hwaaibata, akange aenda 

kuJerusarema kunonamata 
nenzira yemaJudha, apo 

akange odzokera kumusha 
kwake achiverenga hake 

magwaro mushoko raMwari.

Wakatungamirwa 
segwayi rinoiswa 

kundobaiwa, sehwayana 
pavaveuri haana kuvhura 
muromo wake, hupenyu 

hwake hwakagurwa 
kubva kwaari.



Ichokwadi, 
manzwa zvandange 
ndichiverenga, asi 

handingazvinzwisise 
kana pasina 

anodudzira. Kwirai 
tifambidzane.

Ndinonzwa 
kuti munoverenga 

kubva mubhuku 
raIsaya. 

Munozvinzwisisa 
here 

zvamunoverenga?



Muchangobva 
kuJerusarema?

Ichokwadi, 
ndanga ndaenda 

kunonamata. Manatiro 
atinoita kwedu haaunze 

rugare, uye Mwari anoita 
kunge ari kure nesu.



Isaya 53; Mabasa 
8:27, 30-34.

Ndinoverenga pamusoro 
pemuponesi. Pandinoenda 

kuJerusarema zviuru zvevanhu 
zvinoti wakatouya akaurawa 

pamuchinjikwa, akamuka kuvafi.

Ndanga ndichinzvera 
magwaro kuti ndione kana 
zvinhu izvi zvakaporofitwa. 
Ungazive here kana Isaya 
waitaura pamusoro pake 

kana kuti peumwe.



Sezvo uchangobva 
kuJerusarema, unoziva 
kuti chero Jesu wakaita 
minana mizhinji, vakuru 

vedu vakamuramba.

Sekuziva 
kwako, 

bhuku raIsaya 
rakanyorwa 

makore mazana 
masere apfuura. 
Bhuku raIsaya, 
chikamu makumi 

mashanu nenhatu 
ndochimwe 
chezvimwe 
zviporofita 

zvemuponesi. 
Rinoti 

“waizosvorwa 
nokurambwa.”



Ndima 
7 chiporofita 

chinoratidza kuti 
Jesu paaizomira 

mberi kwevatongi, 
aisazozvimiririra.

Isaya 
wakaporofita kuti 

Jesu waizotambudzwa 
zvizhinji uchiripira 

matadzo edu. Pandima 
yechishanu, shoko rinoti 

kutambura kwainge 
kwakafanira nesu 

kwakatakurwa naJesu 
pamuviri wake.

Chivi



Ndinonyanya 
kufarira ndima 

yetanhatu inoti, 
“tose semakwayi 

takange takarasika; 
tose taifamba nenzira 

dzisidzo, asi Mwari 
vakaisa pamuviri wake 
zvitadzo zvedu zvose.” 
Izvi zvinoratidza kuti 
vanhu vainge vatora 

nzira dzokurasika, asi 
Mwari vakatakudza 

Jesu kutadza kwedu 
nerufu rwake.

Ndima 8 
inoti uchabviswa 

mutirongo, achinourawa 
achiripira matadzo 

edu.



Ndima 9 inoti 
Jesu waizovigwa 
pamwe nevapfumi 

nevatadzi.

Ndima 9 inoti 
Jesu haana kutadza 
sezvinoita vamwe 

vanhu, uye kwaiva kuda 
kwaMwari kuti akuvadzwe 

nokushungurudzwa, nokuti 
waipira mweya wake 
sechibairo chezvivi.



Ndima 10 inotaura 
nezvekumuka kwake 

kuvafi neushumiri hwake 
mushure mazvo.

Isaya 53:3-10; Mabasa 
8:35; VaRoma 2:16; 2 

Vakorinde 5:21

Zvimwe zviporofita 
zvizhinji zvinotaura kuti 

mushure mokumuka kwake 
kuvafi, Jesu uchagara pachigaro 

chokutonga, uye isu tose 
tichamira mberi kwake tichidavira 

nemararamiro atakaita.



Ndakanzwa vapirisita 
nevadzidzi vachitaura 

pamusoro pezviporofita 
zvaJesu, sei vazhinji vavo 

vakaramba Jesu?

Vamwe vapirisita nevadzidzi vakagamuchira 
Jesu, asi vamwe vakamuramba paakataura 

nezveunyengeri hwavo. Vaitsvaga muponesi 
aizouraya vaRoma, kwete aitaura nezvezvivi 
zvazvo. Vaida kutonga nyika, asi vakange 
vasingadi kuti Mwari atonge moyo yavo.



Hazvisizvo here 
kuti Mapisarema 

yakanyorwa chiuru 
chemakore adarika 

vanhu vasati vourawa 
nemichinjikwa.

Mapisarema 22 
inotaura zverufu 

rwaKirisitu 
pamuchinjikwa.

Pane zvimwe 
zviporofita 

zvakazadziswa 
naJesu here?



Chokwadi, asi Mwari 
unoziva zvose, 

pane zviporofita 
zvinosvika mazana 

matatu nemakumi mana 
pamusoro pemuponesi. 
Ndomaziviro atinoita 

kuti Jesu ndiye 
woga akatumwa 

naMwari.

Mapisarema 22 ndima 16 
inotaura zvekuboorwa 

kwemaoko nemakumbo ake 
nezvipikiri. Chikamu 22 Ndima 
14 yaMapisarema inotaura 

zvekunzwa kwake nyota nokuti 
mabondo ake aizopesaniswa 

parufu rwake. Asi Mapisarema 
34:20 inotiudza kuti hapana kana 
bondo rake rimwe rakatyorwa 

paakaurawa pamuchinjikwa. 
Yaiva tsika yavo kutyora 

mabondo evari pamuchinjikwa, 
asi Jesu wakafa vasati vatyora 

mabondo ake. Mapisarema 
22 ndima 17 inoti vakatarira 

kushama kwake, ndima 18 
ikagoti vamwe ndivo vakakanda 
mujenya pane imwe yenhumbi 
dzake dzimwe ndokugovana.



Pamusoro pezvo Zekariya 
12:10 inoti maoko ake 

achabayiwa, uye mukufamba 
kwenguva maJudha achaona 

mavanga ake. Isaya 
50:6 inoti ucharohwa 
kumusana nepadama. 

Mapisarema 16:10 inoti 
mutumbi wake uchavigwa 
mubwiro asi hauzogarimo 

zvokusvika pakuora. 
Zviporofita zvinotiudza kuti 
uchatengeswa neshamwari 
yake, uyo achazvisungirira 

pamuti. Mutumbi wake 
uchadonha woputika 

achirasira matumbu pasi. 
Munda waizoshandiswa 
semarinda evabvakure. 

Zvose izvi zvakazadziswa 
sekunyorwa kwazvakaitwa 

nevaporofita. Hapana 
mubvunzo wokuti Jesu 

Kirisitu weNazareta ndiye 
muponesi, mudzikinuri 

wenyika yose.

Mapisarema 22:6, 17-18, 16:10, 
34:20; Isaya 50:6; Zekariya 12:10



Ndinotenda kuti 
Jesu ndiye muponesi. Ndiro 

gwayana rakatumwa kuzobvisa 
matadzo edu. Hapachadiwa 

zvimwe zvipiriso kunze kwakwe. 
Jesu ndiye nzira kuna Mwari. 

Ndinoda kuva mudzidzi 
waJesu.



Iyo mvura 
iri apo iyo, 

chinonditadzisa 
kubhabhatidzwa 

chii? 

Ehh, 
ndinotenda! 

Uye 
ndinobvuma!

Ndinokubhabhatidza 
kana uchitenda 

nomoyo wako wose 
muzita raIshe 

Jesu.



Ndinokubhabhatidza 
muzita raIshe 

namuponesi wedu 
Jesu Kirisitu.



Mwari 
ngavarumbidzwe!



Mwari 
vanogona, vange 

vachimuda kumwe. Isu 
ngatirove rwendo tidzokere 
kwedu kuItiyopiya tinoudza 

mambokadzi zvatadzidza 
pamusoro pemuponesi.

Kereke yakanovambwa kunyika 
yeItiyoppiya uye yakaita midzi 

kusvikira nanhasi apo vaKirisitu 
vazhinji vakaurawa nemaMoziremu.

Ko waendepi 
murume uya?

Wangonyangadika.

Mabasa 8:36-39

